
மதுரை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 29°-35° செல்சியஸ் ஆகவும், குறைந்தபட்ச வெப்பநிலை 23° -25° செல்சியஸ் ஆகவும் பதிவானது. மேலும் மழை பெறப்பட்டது. 

	கடந்தவார வானிலை
(07.11.2024 முதல் 11.11.2024)
	அடுத்த ஐந்து நாட்களுக்கான வானிலை முன்னறிவிப்பு – 17-11-2024- 08.30 வரை

குறுஞ்செய்தி : 
மாவட்டத்தின் ஒரு சில இடங்களில் நவம்பர் 13, 14, 15, 16 மற்றும் 17 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 31°-35° செல்சியஸ் ஆகவும், குறைந்தபட்ச  வெப்பநிலையானது 19°- 23° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 6 முதல் 8 கி.மீ வேகத்தில், வடகிழக்கு திசையிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (15 – 21 நவம்பர் 2024): 
மழைப்பொழிவு :
15-11-2024 – 21-11-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :
15-11-2024 – 21-11-2024: மாவட்டத்தில் அதிகபட்ச வெப்பநிலையானது  பொருத்தமட்டில் பொதுவாக இயல்பை ஒட்டியே காணப்படும். 26° செல்சியஸ் முதல் 28° செல்சியஸ் வரை  இருக்க  வாய்ப்பு.

குறைந்தபட்ச வெப்பநிலை :
15-11-2024 – 21-11-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகமாக காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

கனமழை எச்சரிக்கை:
மாவட்டத்தின் ஒரு சில இடங்களில் நவம்பர் 13, 14 மற்றும் 15 தேதி இடி மின்னலுடன்  கூடிய  கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், செண்டு மல்லி, கால்நடை.

நெல்: 
நெற்பயிரில் கூண்டுப் புழு தாக்குதல் பரவலாக தென்படுகின்றது. இவை இலைகளின் பச்சையத்தை சுரண்டி உண்ணுவதால், இலைகள் வெள்ளை நிறக் காகிதம் போல் தோன்றும். இலையின் நுனிப்பகுதியை அறுத்தால் தூர்களைச் சுற்றி குழாய் வடிவ கூண்டுகள் காணப்படும். குழல் வடிவ கூண்டுகள் நீரின் மீது மிதந்து கொண்டிருக்கும்.
வயலில் தேங்கி நிற்கும் தண்ணீரில் ஒரு ஏக்கருக்கு ஆறு லிட்டர் என்ற அளவில் மண்ணெண்ணெய் கலந்து விடவும்.  
புழுக்களை கீழே விழச் செய்ய, இளம்பயிர்களின் குறுக்கே கயிரைப் போட்டு இழுத்தால் முட்டைகளும் கூடுகளும் நீரில் விழும். பின் வயலிலுள்ள நீரை வடிய செய்து கூண்டுப்புழுக்களை கட்டுபடுத்தலாம்.
அல்லது 80 மில்லி குயினல்பாஸ் தெளித்து கட்டுப்படுத்தலாம். பொதுவாக மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்.

செண்டு மல்லி: 
செண்டு மல்லி பூ பயிரில் சிவப்பு சிலந்தி பூச்சிகள் பரவலாக தென்படலாம். இப்பூச்சிகள் செடிகளின் இலைகள் மற்றும் பூக்களிலிருந்து சாற்றிணை உறிஞ்சும். சேதம் அதிகமாகும் போது பூக்கள் காய்ந்து விடும். 

இதனைக் கட்டுப்படுத்த புராபர்கைட் என்ற மருந்தினை ஒரு லிட்டர் தண்ணீருக்கு 1½ மில்லி வீதம் கலந்து தெளிக்க வேண்டும்.

கால்நடை:
தற்போது நிலவும் பருவச்சூழ்நிலை மற்றும் இரவு நேரத்தில் வீசும் குளிர்ந்த காற்று காரணமாக கால்நடைகளை குறிப்பாக இளம் கன்றுகள் அல்லது குட்டிகளை திறந்த வெளியில் கட்டக் கூடாது. தகுந்த கொட்டகைகளில் அடைக்க வேண்டும். 

மேலும் வெப்பமூட்டிகள் ( மின் விளக்குகள் ) பொருத்துவதன் மூலம் நுரையீரல் அழற்சி போன்ற பாதிப்பில் இருந்து கால்நடைகளை பாதுகாக்கலாம்.

